
Şəhid əsgər Çingiz Qurbanov ilə vida mərasimi

�� Ötən il dekabrın 29-da Azərbaycan-Ermənistan dövlət 
sərhədində düşmən təxribatının qarşısını alarkən şəhid olmuş 
əsgər Çingiz Qurbanov ilə fevralın 6-da vida mərasimi keçirilib.

AZƏRTAC xəbər verir ki, Silahlı 
Qüvvələrin Təlim və Tədris Mərkəzində 
təşkil olunan vida mərasimində iştirak 
edən müdafiə naziri, general-polkov-
nik Zakir Həsənov, müdafiə nazirinin 
birinci müavini - Silahlı Qüvvələrin 
Baş Qərargah rəisi, general-polkov-
nik Nəcməddin Sadıkov, Dövlət 
Təhlükəsizliyi Xidmətinin rəisi, general-
leytenant Mədət Quliyev, baş prokurorun 
müavini – respublika hərbi prokuroru, 

ədliyyə general-leytenantı Xanlar Vəliyev 
şəhidin valideynlərinə və yaxınlarına 
başsağlığı veriblər.

Mərasimdə çıxış edən Müdafiə 
Nazirliyinin Mənəvi-Psixoloji Hazırlıq 
və İctimaiyyətlə Əlaqələr İdarəsinin rəisi, 
general-mayor Rasim Əliyev bildirib 
ki, ötən il dekabrın 29-da Azərbaycan 
Respublikasının dövlət sərhədini 
pozmağa cəhd göstərən Ermənistan 
silahlı qüvvələrinin kəşfiyyat qrupunun 

təxribat-pozuculuq fəaliyyətinin qarşısını 
alarkən baş vermiş döyüşdə şəhid olmuş 
Azərbaycan əsgəri Qurbanov Çingiz 
Salman oğlunun cəsədi Azərbaycan 
Respublikasının Prezidenti, Silahlı 
Qüvvələrin Ali Baş Komandanı İlham 
Əliyevin tapşırığına əsasən, aidiyyəti 
dövlət qurumları tərəfindən beynəlxalq 
təşkilatlarla aparılmış müntəzəm tədbirlər 
nəticəsində 2017-ci il fevralın 5-də qarşı 
tərəfdən alınıb. Qeyd edib ki, şəhidimizin 
cənazəsi hərbi ehtiram qaydalarına uyğun 
olaraq, fəxri qarovulun müşayiəti ilə 
Bakı şəhərinə gətirilib. Yollara çıxmış 
yüzlərlə insan şəhidlik zirvəsinə ucal-
mış əsgərimizə hörmət və ehtiramlarını 

bildiriblər. 
İdarə rəisi şəhidin həyat və döyüş 

yolu barədə məlumat verib.
Şəhidin atası Salman Qurbanov 

oğlunun cəsədinin qaytarılmasına görə 
Azərbaycan Respublikasının Prezidenti, 
Silahlı Qüvvələrin Ali Baş Komandanı 
İlham Əliyevə minnətdarlığını bildirərək 
deyib: “Şəhid atası kimi, sizi əmin 
edirəm ki, torpaqlarımızın işğaldan azad 
olunması üçün Ali Baş Komandanın 
əmrinə hazıram. Allah şəhidlərimizə 
rəhmət eləsin”. 

Sonda şəhid Çingiz Qurbanovun 
cənazəsi dəfn edilməsi üçün onun doğul-
duğu Qusar rayonuna yola salınıb.

BP şirkəti IV İslam Həmrəyliyi 
Oyunlarının tərəfdaşı olub

�� Fevralın 6-da BP şirkəti ilə “Bakı-2017” IV İslam 
Həmrəyliyi Oyunları Əməliyyat Komitəsi arasında tərəfdaşlıq 
sazişi imzalanıb.

AZƏRTAC xəbər verir ki, sazişi 
gənclər və idman naziri Azad Rəhimov 
və BP şirkətinin Azərbaycan, Türkiyə və 
Gürcüstan üzrə regional prezidenti Qordon 
Birrell imzalayıblar.

Əvvəlcə “Bakı-2017”dən bəhs edən 
videoçarx nümayiş olunub.

BP ilə əməkdaşlığın əhəmiyyətini 
yüksək qiymətləndirən gənclər və idman 
naziri Azad Rəhimov şirkətin “Bakı-2015” 
birinci Avropa Oyunlarının da yüksək 
səviyyədə təşkilinə töhfə verdiyini diqqətə 
çatdırıb. Nazir vurğulayıb ki, dövlətimizin 
başçısı İlham Əliyevin sərəncamı ilə 2017-
ci il Azərbaycanda “İslam Həmrəyliyi İli” 
elan olunub. Cari ilin də ən böyük hadisəsi 

məhz “Bakı-2017” IV İslam Həmrəyliyi 
Oyunlarıdır. Bu yarış İslam ölkələrinin 
bayramı və festivalıdır. “Bakı-2017” İslam 
dəyərlərini və dostluğunu bütün dünyaya 
nümayiş etdirəcək. 

Nazir qeyd edib ki, yarışa gələcək 
komandalar nəqliyyat xərclərini özləri 
ödəyəcəklər. Nümayəndə heyətləri idman-
çıların qidalanmasına və qalmasına görə 
hər atlet üçün 50 ABŞ dolları məbləğində 
ödəniş edəcəklər. Ancaq nisbətən zəif inki-
şaf etmiş ölkələrdən olan idmançıların yol 
xərci İslam Həmrəyliyi İdman Federasiyası 
tərəfindən ödəniləcək.

Oyunların açılış mərasimində hər hansı 
dünya ulduzunun iştirak etməyəcəyini 

diqqətə çatdıran nazir bağlanış mərasimində 
yerli müğənnilərin səhnəyə çıxacaqlarını 
deyib.   

Bu il BP-nin Azərbaycan ilə uğurlu 
tərəfdaşlığının 25 illiyini qeyd etdiyini 
bildirən Qordon Birrell deyib: “Bu mötəbər 
il çərçivəsində biz IV İslam Həmrəyliyi 
Oyunlarının rəsmi tərəfdaşı olduq. Biz 
Milli Olimpiya və Paralimpiya komitələri 
ilə tərəfdaşlıq sazişimizin müddətini 
2020-ci ilədək uzatmaqla həmin qurumlara 
dəstəyimizi daha da gücləndirəcəyik”.

Ölkəmizin idman potensialının inki-
şafına dəstək verilməsinin BP-nin prioritet 
sahələrindən biri olduğunu diqqətə çatdıran 
Qordon Birrell Azərbaycanın uzunmüddətli 
və etibarlı neft-qaz tərəfdaşı kimi şirkətin 
ötən 25 il ərzində təhsil, mədəni irs, 
mədəniyyət, incəsənət və digər sahələrə 
sərmayə qoymaqla ölkəmizin inkişafına 
dəstək vermək öhdəliyinə sadiq qaldığını 
vurğulayıb. 

“BP Azərbaycanın Olimpiya və Pa-
ralimpiya yığma komandalarına “Lon-
don-2012” və “Rio-2016” Yay Olimpiya və 
Paralimpiya oyunlarında fəal dəstək verib. 
Həmçinin 2015-ci ildə təşkil olunan birinci 
Avropa Oyunlarında da birgə əməkdaşlıq 
öz faydasını vermişdi. Bu gün biz IV İslam 
Həmrəyliyi Oyunları kimi mötəbər yarışın 
tərəfdaşı olduq. Bu əməkdaşlıq bizim üçün 
çox qürurvericidir”, - deyə Qordon Birrell 

deyib.    
Bu tərəfdaşlıq BP-nin Azərbaycanda 

idmanın inkişafına dəstək verməklə bağlı 
öhdəliyinin bir hissəsidir. Sazişə əsasən, 
BP “Bakı-2017” IV İslam Həmrəyliyi 
Oyunlarının rəsmi tərəfdaşı olmaqla yanaşı, 
oyunlara və sonrakı yarışlara hazırlıq keçən 
7 milli idman elçisinə, eləcə də könüllülərə 
dəstəyini göstərəcək.

İslam Həmrəyliyi Oyunları İslam 
Həmrəyliyi İdman Federasiyası (İHİF) 
tərəfindən keçirilən çoxmillətli, çoxnövlü 
idman tədbiridir. IV İslam Həmrəyliyi 
Oyunlarının 2017-ci ildə Bakıda keçirilməsi 
ilə bağlı qərar 2013-cü il iyulun 24-də 
İHİF-in Səudiyyə Ərəbistanının Ciddə 
şəhərində təşkil edilmiş səkkizinci Baş 
Assambleyasında qəbul edilib.

2015-ci il sentyabrın 18-də 
Azərbaycan Prezidenti İlham Əliyev IV 
İslam Həmrəyliyi Oyunlarının 2017-ci 
ilin mayında Bakıda keçirilməsi üzrə 
Təşkilat Komitəsinin yaradılması haqqında 
sərəncam imzalayıb. Sərəncama əsasən, 
Heydər Əliyev Fondunun prezidenti, 
Azərbaycan Milli Olimpiya Komitəsi 
İcraiyyə Komitəsinin üzvü, UNESCO-
nun və ISESCO-nun xoşməramlı səfiri 
Mehriban Əliyeva IV İslam Həmrəyliyi 
Oyunlarının Təşkilat Komitəsinin sədri 
təyin edilib.

Şəhid Çingiz Qurbanov 
Qusar şəhərindəki Şəhidlər 
Xiyabanında dəfn olunub

�� Ermənistan silahlı qüvvələrinin kəşfiyyat qrupunun təxribat-
pozuculuq fəaliyyətinin qarşısını alarkən şəhid olan əsgərimiz Çingiz 
Qurbanov fevralın 6-da Qusar şəhərindəki Şəhidlər Xiyabanında dəfn 
olunub.

Şəhidin dəfn mərasimində Müdafiə 
Nazirliyinin, Səfərbərlik və Hərbi 
Xidmətə Çağırış üzrə Dövlət Xidmətinin, 
Qusar Rayon İcra Hakimiyyətinin 
rəsmiləri, Milli Məclisin deputatla-
rı, şəhidin döyüş yoldaşları və rayon 
ictimaiyyətinin nümayəndələri iştirak 
ediblər.

Dəfn mərasimində izdiham yaşanıb. 
Çıxışlarda qusarlıların işğal altındakı 
torpaqlarımızı azad etmək üçün Ali 
Baş Komandanın əmrinə hər an hazır 

olduqları bildirilib.
Şəhidin atası Salman Qurbanov tor-

paqlarımızın azadlığı uğrunda canından 
keçən oğlu ilə fəxr etdiyini, övladının 
qisasının döyüş yoldaşları tərəfindən 
alınacağına əmin olduğunu deyib.

Şəhidin nəşi torpağa tapşırıldıq-
dan sonra məzarı üzərinə əklil və tər 
qərənfillər qoyulub. Tabut üzərinə 
çəkilmiş üçrəngli Azərbaycan bayrağı 
Çingiz Qurbanovun xidmət etdiyi hərbi 
hissəyə təqdim olunub.

Xatırladaq ki, Çingiz Qurbanov 
2016-cı il dekabrın 29-da şəhid olub. 
Onun nəşi Azərbaycan Respublikasının 
Prezidenti, Silahlı Qüvvələrin Ali Baş 
Komandanı İlham Əliyevin tapşırığı-

na əsasən, aidiyyəti dövlət qurumları 
tərəfindən beynəlxalq təşkilatlarla 
aparılmış müntəzəm tədbirlər nəticəsində 
2017-ci il fevralın 5-də qarşı tərəfdən 
alınıb.

AZƏRTAC

Azərbaycan Respublikasının Nazirlər Kabinetinin Qərarı
№ 25                                                            Bakı şəhəri, 3 fevral 2017-ci il
“Azərbaycan Respublikası Dövlət gerbinin 

təsviri olan möhürlərin və sənəd blanklarının 
hazırlanması, istifadə olunması, saxlanılması 
və məhv edilməsi Qaydası”nın  təsdiq edilməsi 
haqqında

Azərbaycan Respublikası Konstitusiyasının 
119-cu maddəsinin səkki-zinci abzasını rəhbər 
tutaraq Azərbaycan Respublikasının Nazirlər 
Kabineti QƏRARA ALIR:

1. “Azərbaycan Respublikası Dövlət gerbi-
nin təsviri olan möhürlərin və sənəd blanklarının 
hazırlanması, istifadə olunması, saxlanılması və 
məhv edilməsi Qaydası” təsdiq edilsin (əlavə 
olunur).

2. “Dövlət gerbi olan möhürdən istifadə 
etmək haqqında” Ümumazərbaycan Mərkəzi 
İcraiyyə Komitəsinin və Azərbaycan SSR Xalq 
Komissarları Sovetinin 1935-ci il 20 fevral 
tarixli, “Möhür və ştamplar hazırlamaq və 

onlardan istifadə etmək haqqında” ASSR Xalq 
Komissarları Sovetinin 1935-ci il 6 noyabr 
tarixli, 1167 nömrəli, “Möhürlərin, çek kitabça-
larının və rəsmi blankların dövlət və kooperativ 
təşkilatlarında və idarələrində saxlanması qaydası 
haqqında” Azərbaycan SSR Xalq Komissarları 
Sovetinin 1936-cı il 17 iyul tarixli 762 nömrəli 
və “Azərbaycan yazısının latın əlifbasından rus 
əlifbası qrafikasına keçməsi ilə əlaqədar olaraq, 
ştampların və möhürlərin dəyişdirilməsi haqqın-
da” Azərbaycan SSR Nazirlər Sovetinin 1939-cu 
il 15 noyabr tarixli 5218 nömrəli qərarları  ləğv 
edilsin.

Artur RASİ-ZADƏ 
Azərbaycan Respublikasının Baş naziri

Azərbaycan Respublikasının Nazirlər Kabinetinin Qərarı
№ 27                                                              Bakı şəhəri, 3 fevral 2017-ci il
“Kommersiya təşkilatlarının (kredit 

təşkilatlarından, sığorta şirkətlərindən, 
investisiya fondlarından və bu fondların 
idarəçilərindən, qeyri-dövlət (özəl) sosial fond-
larından, qiymətli kağızları fond birjasında 
dövriyyədə olan hüquqi şəxslərdən başqa) icti-
mai əhəmiyyətli qurumlara aid edilməsi üçün 
meyar göstəricilərinin təsdiq edilməsi barədə” 
Azərbaycan Respublikası Nazirlər Kabinetinin 
2005-ci il 20 dfd   fdfdfiyun tarixli 108 nömrəli 
qərarında dəyişikliklər edilməsi haqqında

“Mühasibat uçotu haqqında” Azərbaycan 
Respublikasının Qanununda dəyişiklik edilməsi 
barədə” Azərbaycan Respublikasının 2016-cı il 
30 sentyabr tarixli 319-VQD nömrəli Qanununun 
tətbiqi haqqında” Azərbaycan Respublikası Prezi-
dentinin 2016-cı il 18 noyabr tarixli 2444 nömrəli 
Sərəncamının 1.2-ci bəndinin icrasını təmin 
etmək məqsədi ilə Azərbaycan Respublikasının 
Nazirlər Kabineti QƏRARA  ALIR:

“Kommersiya təşkilatlarının (kredit 
təşkilatlarından, sığorta şirkət-lərindən, investisi-
ya fondlarından və bu fondların idarəçilərindən, 
qeyri-dövlət (özəl) sosial fondlarından, qiymətli 
kağızları fond birjasında dövriyyədə olan hüquqi 
şəxslərdən başqa) ictimai əhəmiyyətli qurumlara 

aid edilməsi üçün meyar göstəricilərinin təsdiq 
edilməsi barədə” Azərbaycan Respublikası 
Nazirlər Kabinetinin 2005-ci il 20 iyun tarixli 108 
nömrəli qərarında (Azərbaycan Respublikasının 
Qanunvericilik Toplusu, 2005, № 6, maddə 544; 
2010, № 4, maddə 362; Azərbaycan Respubli-
kası Nazirlər Kabinetinin 2016-cı il 30 dekabr 
tarixli 530 nömrəli qərarı) aşağıdakı dəyişikliklər 
edilsin:

1. Adına və 1-ci hissəsinə “qeyri-dövlət (özəl) 
sosial fondlarından,” sözlərindən sonra “qiymətli 
kağızlar bazarında lisenziyalaşdırılan şəxslərdən,” 
sözləri əlavə edilsin.

2. Həmin qərarla təsdiq edilmiş “Kommersi-
ya təşkilatlarının (kredit təşkilatlarından, sığorta 
şirkətlərindən, investisiya fondlarından və bu 
fondların idarəçilərindən, qeyri-dövlət (özəl) 
sosial fondlarından, qiymətli kağızları fond birja-
sında dövriyyədə olan hüquqi şəxslərdən başqa) 
ictimai əhəmiyyətli qurumlara aid edilməsi üçün 
Meyar Göstəriciləri”nin adına “qeyri-dövlət (özəl) 
sosial fondlarından,” sözlərindən sonra “qiymətli 
kağızlar bazarında lisenziyalaşdırılan şəxslərdən,” 
sözləri əlavə edilsin.

Artur RASİ-ZADƏ 
Azərbaycan Respublikasının Baş naziri

Azərbaycan Respublikasının Nazirlər Kabinetinin Qərarı
№ 28                                                        Bakı şəhəri, 3 fevral 2017-ci il

Azərbaycan Respublikası Nazirlər Kabi-
netinin 2010-cu il 27 may tarixli 97 nömrəli 
qərarı ilə təsdiq edilmiş “Kommersiya 
təşkilatlarının illik maliyyə hesabatlarının və 
birləşdirilmiş (konsolidə edilmiş) maliyyə hesa-
batlarının təqdim edilməsi və aaadərc edilməsi 
Qaydaları”nda dəyişikliklər edilməsi haqqında

“Mühasibat uçotu haqqında” Azərbaycan 
Respublikasının Qanununda dəyişiklik edilməsi 
barədə” Azərbaycan Respublikasının 2016-cı il 
30 sentyabr tarixli 319-VQD nömrəli Qanununun 
tətbiqi haqqında” Azərbaycan Respublikası Prezi-
dentinin 2016-cı il 18 noyabr tarixli 2444 nömrəli 
Sərəncamının 1.2-ci bəndinin icrasını təmin 
etmək məqsədi ilə Azərbaycan Respublikasının 
Nazirlər Kabineti QƏRARA  ALIR:

Azərbaycan Respublikası Nazirlər Kabine-
tinin 2010-cu il 27 may tarixli 97 nömrəli qərarı 
(Azərbaycan Respublikasının Qanunvericilik Top-
lusu, 2010, № 5, maddə 474; 2012, № 9, maddə 
917; 2016, № 5, maddə 960, № 8, maddə 1427, 
№ 10, maddə 1734) ilə təsdiq edilmiş “Kommer-
siya təşkilatlarının illik maliyyə hesabatlarının 
və birləşdirilmiş (konsolidə edilmiş) maliyyə 
hesabatlarının təqdim edilməsi və dərc edilməsi 
Qaydaları”nın 3.4-cü və 5.2-ci bəndlərinə ismin 
müvafiq hallarında “sığorta şirkətləri” sözlərindən 
sonra ismin müvafiq hallarında “, qiymətli kağız-
lar bazarında lisenziyalaşdırılan şəxslər” sözləri 
əlavə edilsin.

Artur RASİ-ZADƏ 
Azərbaycan Respublikasının Baş naziri

Azərbaycan Respublikasının Nazirlər Kabinetinin Qərarı
№ 29                                                            Bakı şəhəri, 3 fevral 2017-ci il

Azərbaycan Respublikası Nazirlər Kabi-
netinin 2008-ci il 19 dekabr tarixli 277 nömrəli 
qərarı ilə təsdiq edilmiş “Dövlət orqanlarının 
aparatının (və ya onların fəaliyyətini təmin 
edən qurumların) və onun bölmələrinin 
adları”nda dəyişiklik edilməsi haqqında

 “Ədliyyə orqanlarının inkişafı haqqında” 
Azərbaycan Respublikası Prezidentinin 2006-
cı il 17 avqust tarixli 446 nömrəli Fərmanında 
dəyişikliklər edilməsi barədə” Azərbaycan 
Respublikası Prezidentinin 2016-cı il 18 noyabr 
tarixli 1119 nömrəli Fərmanının 4-cü hissəsinin 
icrasını təmin etmək məqsədi ilə Azərbaycan Res-
publikasının Nazirlər Kabineti QƏRARA ALIR:

Azərbaycan Respublikası Nazirlər Kabineti-
nin 2008-ci il 19 dekabr tarixli 277 nömrəli qərarı 
(Azərbaycan Respublikasının Qanunvericilik Top-
lusu, 2008, № 12, maddə 1115; 2009, № 2, maddə 
153, № 4, maddə 282, № 7, maddələr 605, 610,    
№ 8, maddələr 674, 680, № 10, maddələr 846, 
852, 856; 2010, № 1, maddə 60, № 2, maddələr 

146, 161, № 10, maddələr 906, 912, № 11, maddə 
1040; 2011, № 1, maddə 66, № 5, maddə 446, № 
9, maddələr 856, 862; 2012, № 5, maddə 479, № 
8, maddə 818, № 10, maddə 1027, № 11, maddə 
1205; 2013, № 1, maddə 74, № 8, maddələr 
1014, 1037; 2014, № 1, maddə 69, № 3, maddə 
313, № 6, maddə 736, № 7, maddə 919, № 10, 
maddə 1308; 2015, № 2, maddə 227, № 5, maddə 
611, № 6, maddə 800, № 11, maddə 1414; 2016, 
№ 1, maddə 171, № 2 (II kitab), maddə 382, № 
3, maddə 608, № 4, maddələr 782, 831, № 7, 
maddə 1343, № 8, maddələr 1440, 1450, № 9, 
maddələr 1584, 1585, 1587, № 11, maddə 1976; 
Azərbaycan Respublikası Nazirlər Kabinetinin 
2016-cı il 26 dekabr tarixli 525 nömrəli qərarı) ilə 
təsdiq edilmiş “Dövlət orqanlarının aparatının (və 
ya onların fəaliyyətini təmin edən qurumların) və 
onun bölmələrinin adları”nda “ədliyyə şöbələri” 
sözləri “qurumlar” sözü ilə əvəz edilsin.

Artur RASİ-ZADƏ 
Azərbaycan Respublikasının Baş naziri

Azərbaycan Respublikasının Nazirlər Kabinetinin Qərarı

Azərbaycan Respublikası Nazirlər 
Kabinetinin 2007-ci il 28 avqust tarixli 136 
nömrəli qərarı ilə təsdiq edilmiş “İnzibati 
orqanların Təsnifatı”nda dəyişiklik edilməsi 
haqqında

“Ədliyyə orqanlarının inkişafı haqqında” 
Azərbaycan Respublikası Prezidentinin 2006-cı 
il 17 avqust tarixli 446 nömrəli Fərmanında 
dəyişikliklər edilməsi barədə” Azərbaycan 
Respublikası Prezidentinin 2016-cı il 18 noyabr 
tarixli 1119 nömrəli Fərmanının 4-cü hissəsinin 
icrasını təmin etmək məqsədi ilə Azərbaycan 
Respublikasının Nazirlər Kabineti QƏRARA 
ALIR:

Azərbaycan Respublikası Nazirlər Kabi-
netinin 2007-ci il 28 avqust tarixli 136 nömrəli 
qərarı (Azərbaycan Respublikasının Qanunve-
ricilik Toplusu, 2007, № 8, maddə 861, № 9, 
maddə 923, № 10, maddə 1021, № 12, maddə 
1331; 2009, № 1, maddələr 22, 32, № 2, maddə 
150,  № 4, maddələr 282, 293, № 8, maddələr 
674, 675, 680, № 10, maddələr 846, 852, 856; 

2010, № 2, maddələr 146, 161, № 11, maddə 
1040; 2011, № 1, maddə 54, № 5, maddə 447, 
№ 9, maddə 855; 2012, № 5, maddə 475, № 8, 
maddə 817, № 10, maddə 1028, № 11, maddə 
1204, № 12, maddələr 1363, 1388; 2013, № 
1, maddə 73, № 8, maddələr 1015, 1038, № 
10, maddə 1219; 2014, № 1, maddə 69, № 
3, maddə 312, № 6, maddə 736, № 7, maddə 
918, № 10, maddə 1308; 2015, № 2, maddə 
227, № 5, maddə 612, № 6, maddə 799, № 
11, maddə 1413; 2016, № 2 (II kitab), maddə 
381, № 4, maddələr 781, 831, № 5, maddə 
955, № 7, maddə 1342, № 8, maddələr 1439, 
1450, № 9, maddələr 1583, 1585 1588, № 11, 
maddə 1976; Azərbaycan Respublikası Nazirlər 
Kabinetinin 2016-cı il 26 dekabr tarixli 525 
nömrəli qərarı) ilə təsdiq edilmiş “İnzibati 
orqanların Təsnifatı”nın II bölməsinin 2.1.3-
cü yarımbəndində “ədliyyə şöbələri” sözləri 
“qurumları” sözü ilə əvəz edilsin.

Artur RASİ-ZADƏ 
Azərbaycan Respublikasının Baş naziri

Qeyd: Qərara edilmiş əlavələrin tam mətni 
ilə  www.cabmin.gov.az və www.xalqqazeti.com  
saytlarında tanış  ola bilərsiniz.

Tələbələrin köçürülməsində daha bir yenilik
�� Fevralın 6-dan tələbələrin ölkə daxilində və xaricdə 

yerləşən ali təhsil müəssisələrindən köçürülməsi, yaxud bir 
ixtisasdan digərinə dəyişdirilməsi  məqsədilə elektron sənəd 
qəbuluna start verilir.

Təhsil Nazirliyindən verilən 
məlumatda bildirilir ki, bu tədris ilindən 
etibarən tələbələrin köçürülməsində 
yenilik tətbiq olunub. Belə ki, fevralın 
7-dən orta ixtisas təhsili müəssisələrinin 
tələbələri də transfer.edu.az elektron por-
talı vasitəsilə köçürülmək üçün müraciət 
edə bilərlər.

Sənədlərin elektron qəbulu fevralın 
14-dək davam edəcək.

Təhsil Nazirliyi və Dövlət İm-
tahan Mərkəzi ilə birgə fəaliyyət 
çərçivəsində yaradılan transfer.edu.az 
portalı tələbələrin köçürülməsi prosesinin 
sadələşdirilməsinə və şəffaflığın təmin 
edilməsi məqsədinə xidmət edir.

Portalın yaradılması köçürülmə 
prosesinin sadələşdirilməsi və şəffaflığın 
təmin edilməsi məqsədi daşıyır.

Transfer.edu.az portalına müraciət 
edən şəxslər köçürülmək istədiyi təhsil 
müəssisəsini seçmək imkanına malikdir. 

Bunun üçün təhsilalanlar tələb 
olunan məlumatları daxil etməklə, 
köçürülmə meyarlarına uyğun 
gəlib-gəlmədiyini müəyyən edə 
bilərlər.

Tələbələrin köçürülməsi 
Təhsil Nazirliyinin razılığı ilə 
qış və yay tətili dövründə həyata 
keçirilir. Dövlət İmtahan Mərkəzi 
tərəfindən keçirilən qəbul imtahanlarında 
tələbənin topladığı bal qəbul olundu-
ğu ildə köçürülmək istədiyi ali təhsil 
müəssisəsində müvafiq ixtisas üzrə 
minimal keçid balından az olmamalıdır. 
Həmçinin tələbənin qəbul olunduğu və 
köçürülmək istədiyi ixtisaslar Dövlət 
İmtahan Mərkəzi tərəfindən müəyyən 
olunmuş eyni ixtisas qrupu daxilində 
olmalıdır.

Xarici ölkələrin akkreditə olunma-
yan ali təhsil müəssisələri tələbələrinin 
Azərbaycanın ali təhsil müəssisələrinə 

köçürülməsinə yol verilmir. Bununla 
yanaşı, tələbənin təhsil aldığı ali təhsil 
müəssisəsinin dünyanın ən yaxşı ali təhsil 
müəssisələrinin reytinq siyahısında olması 
da nəzərə alınan göstəricilər sırasındadır. 
Əcnəbilərin və vətəndaşlığı olmayan 
şəxslərin elektron köçürülmədə iştirak 
etmək hüququ yoxdur.

2016-cı ilin avqust ayında istifadəyə 
verilən transfer.edu.az portalına ümumi 
müraciət edənlərin sayı 241 nəfər olub ki, 
onlardan 83 nəfərə müsbət cavab verilib.

Samirə ƏLIYEVA, “Xalq qəzeti”                    

BP: “Şahdəniz-2” 
layihəsinin 87 faizdən 

çoxu icra edilib
�� “Şahdəniz-2” 

layihəsinin 87 faizdən artıq 
hissəsi icra edilib. “APA-
Economics” xəbər verir 
ki, bunu BP şirkətinin 
Azərbaycan, Gürcüstan 
və Türkiyə üzrə regional 
prezidenti Qordon Birrel 
bildirib.

"BP-nin dənizdə quraşdıracağı 
platformalar, sualtı boru kəmərləri, 
"Səngəçal" terminalının və Cənubi Qaf-
qaz Boru Kəmərinin genişləndirilməsi 
layihəsi üzrə işlər çox yaxşı irəliləyir. 
İşlərin 87 faizi artıq icra olunub. Gələn 
il artıq ilk qaz əldə olunmalıdır, bundan 
sonra ixraca başlanılacaq. Başqa sözlə, 
qrafik üzrə işləyirik".

7 fevral 2017-ci il, çərşənbə axşamı6


